
He rauemi aromatawai ā-roto Pāngarau 2.14A v1 mō te Paerewa Paetae 91269
TĀ TE KAIAKO WHĀRANGI

Hei mahi whakamahere anake
Paerewa Paetae Pāngarau 91269: Te whakamahi whārite tukutahi hei whakaoti rapanga
Te Kaupapa Ako: Pāngarau 2.14A v1
Te Ingoa o te Rauemi: Whakataetae Kapa Haka ā-rohe
Whiwhinga: 2
Tohutohu mā te Ākonga
Te Horopaki
Kua riro mā te whānau o tō kura te Whakataetae Kapa Haka ā-Rohe e whakahaere i tēnei tau. Me mātua mōhio mehemea e piki haere ana, e heke haere ana rānei te tokomaha o ngā pakeke e tae atu ana ki tēnei whakataetae i ngā tau tata nei.
I te ngohe aromatawai nei ka whakamahi koe i ngā whārite tukutahi hei whakatauira i ngā kōrero mō te mahi hokohoko tīkiti i ngā tau e 2 ki muri, me te rahi o te utu e tika ana hei hoko atu i te tīkiti kotahi mō te pakeke i ngā tau kei te heke mai.
Ka whakatauria te taumata i ekea e koe i te mahi nei i runga anō i te kounga o ngā kīanga pāngarau me ōna hāngaitanga ki te horopaki.
Hei Mahi 
He mahi takitahi tēnei.  
1 Whakamahia ngā kōrero kei te Rauemi A hei whakahoki kōrero atu ki te whānau o tō kura mō ngā kōrero e whai ake nei:
Te rerekētanga o te tapeke o ngā tīkiti mā te pakeke kua hokona atu i te tau 2015 tēnā i te tau 2014.
Kia hia te utu o te tīkiti mā te pakeke i te tau 2016 e hua ai he $3210 i te hokonga atu o ngā tīkiti.
2 Whakaaturia ō whiriwhiringa katoa pērā i ngā whārite, ngā tātaitai, ngā kauwhata i whakamahi ai koe i te taha. 
Ngā Rauemi
Rauemi A 
E 2 ngā momo utu, ko tētahi mā te ākonga i raro iho i te 18 tau te pakeke, ko tētahi anō mā te pakeke. 
Whakataetae Kapa Haka ā-Rohe 2014:
E 400 katoa ngā tīkiti i hokona atu.

Ko te x  te maha o ngā tīkiti tamariki i hokona atu.  Ko te  y  te maha o ngā tīkiti pakeke i hokona atu. Mā te whārite pūrua nei e whakaatu te hononga i waenga i te maha o ngā tīkiti tamariki me te maha o ngā tikiti pakeke i hokona atu:

Whakataetae Kapa Haka ā-Rohe 2015:
Ko te $5 te utu mō te tīkiti mā te tamaiti.  Ko te $10 te utu mō te tīkiti mā te pakeke.

Ko te x te maha o ngā tīkiti tamariki i hokona atu.  Ko te  y  te maha o ngā tīkiti pakeke i hokona atu. Mā te whārite nei e whakaatu te hononga i waenga i te maha o ngā tīkiti tamariki me te maha o ngā tīkiti pakeke i hokona atu:
Neke atu i te 300 ngā tīkiti i hokona atu.
E $2050.00 te kohinga moni i puta mai i te hoko tīkiti.

Whakataetae Kapa Haka ā-Rohe 2016 (kāore anō kia tū mai):
Ko te tikanga, he $5 te utu mō te tīkiti mā te tamaiti.  Otirā, kāore anō kia tau te utu mō te tīkiti mā te pakeke.

Ko te  x  te maha o ngā tīkiti tamariki e hokona atu.  Ko te  y  te maha o ngā tīkiti pakeke e hokona atu. Mā te whārite pūrua nei e whakaatu te hononga i waenga i te maha o ngā tīkiti tamariki me te maha o ngā tīkiti pakeke e hokona atu. 
Kei te hiahia te whānau kia $3210 te moni ka hua ake i te hokonga o ngā tīkiti. 
Kia KOTAHI anake te otinga, e whakaatu ana i te maha o ngā tīkiti tamariki me  te maha o ngā tīkiti pakeke.

Taunakitanga: Pāngarau 91269 Whakataetae Kapa Haka ā-Rohe 
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakahāngai te ākonga i ngā pūnaha whārite hei whakaoti rapanga.

Ka whakaatu mōhiotanga ki ngā huatau whārite tukutahi me ngā kupu e hāngai ana hei whakaoti rapanga.

Hei tauira:
Mō te tau 2014, kua whakaritea he pūnaha whārite e tika ana hei tātai i te maha o ngā tīkiti pakeke i hokona i taua tau.

Kua puta he otinga, he otinga tōrunga.

	Ka whakahāngai te ākonga i ngā pūnaha whārite me te whakamahi whakaaro tūhonohono hei whakaoti rapanga.

Ka tūhono i ngā otinga ki tētahi horopaki, ka whakamahi hoki i ngā kīanga pāngarau hei whakawhitiwhiti whakaaro.

Hei tauira:
Kia mōhio e hia ngā tīkiti pakeke i hokona atu i te tau 2015, ka whakarite te ākonga i te pūnaha whārite e tika ana hei tātai i ngā otinga ka taea. 

Ka whiriwhiri te ākonga i ngā otinga e 2 mō te maha o ngā tīkiti pakeke i hokona atu i te tau 2015.  Ka whiriwhiri i te otinga tika i runga i ngā kōrero o te Rauemi A me te tūhono ki te maha o ngā tīkiti pakeke i hokona atu i te tau 2014 hei whakatau i te rerekētanga o ngā hokonga tīkiti pakeke.

Kia kimi i te utu o te tīkiti pakeke mō te tau 2016, ka hanga pūnaha whārite te ākonga i runga i ngā kōrero o te Rauemi A me te tuhi whārite pūrua kia kitea te utu o te tīkiti pakeke.
	Ka whakahāngai te ākonga i ngā pūnaha whārite me te whakamahi whakaaro waitara whānui hei whakaoti rapanga.

Ka whakamahi i ngā kīanga pāngarau tika hei whakaatu i te aroā pāngarau.


Hei tauira:
[bookmark: _GoBack]Kua mōhio kē te ākonga ki te rerekētanga o te tapeke o ngā tīkiti mā te pakeke kua hokona atu i te tau 2014, tēnā i te tau 2015.

Ka waihangatia he pūnaha whārite e mau nei te taurangi mō te tīkiti pakeke i te tau 2016.

Ka waihangatia he whārite pūrua e tika ana hei tātai i ngā otinga ka taea mō te tīkiti pakeke.

Kua honohono te ākonga i te momo otinga o te whārite pūrua.  Kia puta ko te otinga kotahi anake
 (b2 – 4ac = 0) mō te tīkiti pakeke. 


Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.
© Crown 2000
16


© Te Karauna 2014		Whārangi 3 o 3
oleObject1.bin

image2.emf



1000 100= +xy x










1000 100

= +

xy x


oleObject2.bin

image3.emf



2200 80000+ =x y










2

200 80000

+ =

x y


oleObject3.bin

image4.png




image1.wmf
2

22750

+=

xy


